
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রাশিয়ার চিঠি Qvrs
SV) সোভিয়েট রাশিয়ায় জনসাধারণকে শিক্ষা দেবার জন্যে কত বিবিধ রকমের উপায় অবলম্বন করা হয়েছে তার কিছু কিছু আভাস পূর্বের চিঠিপত্র থেকে পেয়ে থাকবে । আজ তোমাকে তারই মধ্যে একটা উদ্যোগের সংক্ষেপ বিবরণ লিখে পাঠাচ্ছি ।
কিছুদিন হল মস্কেী শহরে সাধারণের জন্য একটি আরামবাগ খোলা হয়েছে। বুলেটিনে তার নাম st (IC2 Moscow Park of Education and Recreation is NCS 2-lit rest stafs জন্যে । সেখানে ইচ্ছা করলে খবর পাওয়া যায় সমস্ত প্রদেশে কারখানার শতসহস্ৰ শ্রমিকদের জন্যে কত ডিসপেন্সারি খোলা হয়েছে, মস্কো প্রদেশে স্কুলের সংখ্যা কত বাড়ল ; মনিসিপ্যাল বিভাগে দেখিয়েছে কত নতুন বাসাবাড়ি তৈরি হল, কত নতুন বাগান— শহরের কত বিষয়ে কতরকমের উন্নতি হয়েছে। নানারকমের মডেল আছে, পুরানো পাড়াগা এবং আধুনিক পাড়াগা, ফুল ও সবজি উৎপাদনের আদর্শ খেত, সোভিয়েট আমলে সোভিয়েট কারখানায় যে-সব যন্ত্র তৈরি হচ্ছে তার নমুনা, হাল আমলের কো-অপারেটিভ ব্যবস্থায় কী রুটি তৈরি হচ্ছে আর ওদের বিপ্লবের সময়েতেই বা কিরকম হত । তা ছাড়া নানা তামাশা, নানা খেলার জায়গা, একটা নিত্য-মেলার মতো আর-কি ! পার্কের মধ্যে একটা স্বতন্ত্র জায়গা কেবল ছোটো ছেলেদের জন্যে, সেখানে বয়স্ক লোকদের প্রবেশ নিষেধ, সেখানকার প্রবেশদ্বারে লেখা আছে ‘ ছেলেদের উৎপাত কোরো না’ । এইখানে ছেলেদের
• যতরকম খেলনা, খেলা, ছেলেদের থিয়েটার- সে থিয়েটারের ছেলেরাই চালক, ছেলেরাই অভিনেতা ।
এই ছেলেদের বিভাগ থেকে কিছু দূরে আছে creche. বাংলায় তার নাম দেওয়া যেতে পারে শিশুরক্ষণী । মা-বাপ যখন পার্কে ঘুরে বেড়াতে প্ৰবৃত্ত তখন এই জায়গায় ধাত্রীদের জিন্মায় ছোটাে শিশুদের রেখে যেতে পারে । একটা দোতলা মণ্ডপ (pavillion) আছে ক্লাবের জন্য । উপরের তলায় লাইব্রেরি । কোথাও বা সতরঞ্চ-খেলার ঘর, কোথাও আছে মানচিত্র আর দেয়ালে-বোলানো খবরের কাগগৈ । তা ছাড়া সাধারণের জন্যে আহারের বেশ ভালো কো-অপারেটিভ দোকান আছে, সেখানে মদ বিক্রি বন্ধ । মস্কৌ পশুশালাবিভাগ থেকে এখানে একটা দোকান খুলেছে ; এই দোকানে নানারকম পাখি মাছ চারাগাছ কিনতে পাওয়া যায় ৷ প্ৰাদেশিক শহরগুলিতেও এইরকমের পার্ক খোলবার প্রস্তাব আছে ।
যেটা ভেবে দেখবার বিষয় সেটা হচ্ছে এই যে, জনসাধারণকে এরা ভদ্রসাধারণের উচ্ছিষ্টে মানুষ করতে চায় না । শিক্ষা, আরাম, জীবনযাত্রার সুযোগ সমস্তই এদের ষোলো-আনা পরিমাণে । তার প্রধান কারণ, জনসাধারণ ছাড়া এখানে আর-কিছুই নেই । এরা সমাজ গ্রন্থের পরিশিষ্ট অধ্যায় নয় ; সকল অধ্যায়েই এরা ।
আর-একটা দুষ্টান্ত তোমাকে দিই। মস্কেী শহর থেকে কিছু দূরে সাবেক কালের একটি প্রাসাদ আছে । রাশিয়ার প্রাচীন অভিজাত বংশীয় কাউন্ট আপ্রিাকসিনদের সেই ছিল বাসভবন । পাহাড়ের উপর থেকে চারি দিকের দৃশ্য অতি সুন্দর দেখতে— শস্যক্ষেত্র, নদী এবং পার্বত্য অরণ্য। দুটি আছে সরোবর, আর অনেকগুলি উৎস। থামওয়ালা বড়ো বড়ো প্রকোষ্ঠ, উচু বারান্দা, প্রাচীনকালের আসবাব ছবি ও পাথরের মূর্তি দিয়ে সাজানাে দরবারগৃহ ; এ ছাড়া আছে সংগীতশালা, খেলার ঘর, লাইব্রেরি, নাট্যশালা ; এ ছাড়া অনেকগুলি সুন্দর বহির্ভাবন বাড়িটিকে অর্ধচন্দ্ৰাকারে ঘিরে আছে । এই বৃহৎ প্রাসাদে অলংগভো নাম দিয়ে একটি কো-অপারেটিভ স্বাস্থাগার স্থাপন করা হয়েছে, এমন সমস্ত লোকদের জন্য যারা একদা এই প্রাসাদে দাসশ্রেণীতে গণ্য হত । সোভিয়েট রাষ্ট্রসংঘে একটি কো-অপারেটিভ সোসাইটি আছে, শ্রমিকদের জন্যে বাসা নির্মাণ যার প্রধান কর্তব্য ; সেই সোসাইটির নাম বিশ্রান্তিনিকেতন : The Home of Rest । এই অলাগভো তারই তত্ত্বাবধানে ।
এমনতরো আরো চারটে সানাটােরিয়ম এর হাতে আছে । খাটুনির ঋতুকাল শেষ হয়ে গেলে অন্তত

		 এই পাতা শেষ সম্পাদিত হয়েছে ১৩:০৫টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

